
COETUS STUDIORUM
« DE SACRAMENTIS »

Sessio VIII
(dd. 8-13 novembris 1971 habita)

Diebus 8-13 novembris 1971, in aulam Sedis Commissionis Codici Iu-
ris Canonici recognoscendo, convenerunt Consultores designati ut mem-
bra Coetus studiorum ad recognoscendas normas CIC de Sacramentis (ex-
cepto sacramento matrimonii). Convenerunt in aulam inde ab hora 9,30 a
die 8 novembris 1971: Exc.mi DD. Charue, Matulaitis-Labukas et Vai-
vods; Rev.mi DD. Sessolo, Medina, Carbone, M’Bunga; Rev.mi PP. Ber-
trams, Semmelroth, Abellan et Rev.mus D.nus Villelmus Onclin, Com-
missionis Secretarius adiunctus, qui munere praesidis functus est, atque
Rev.dus D. Pavoni, adiutor a studiis.

Non adfuerunt Exc.mi Schneider et Oldani, Rev.mus Rybczyk, legiti-
me impediti.

Quaestio proposita in hac sessione tractanda erat: recognitio canonum
de «stipendiis missarum» (CIC 824-844) et «de custodia et cultu sanctis-
simae Eucharistiae» (CIC 1260-1267). Et deinde recognitio legislationis
«de poenitentia» (CIC 870-910).

Vota de quaestionibus propositis paraverunt: Exc.mi Schneider, Matu-
laitis Labukas, Charue, Vaivods; Rev.mi Sessolo, Medina, Bertrams,
Rybczyk, Semmelroth et Abellan.

Antequam tractatur de recognoscenda legislatione «de poenitentia »
habetur disceptatio de schematibus canonum: «de sanctissima Eucharistia
asservanda et veneranda» et «de Missarum eleemosynis » a Rev.mo Secreta-
rio ad. paratis.

DISCEPTATIO DE PROPOSITIS SCHEMATIBUS CANONUM:
« DE SANCTISSIMA EUCHARISTIA CUSTODIENDA
ET VENERANDA» ET «DE STIPENDIIS MISSARUM »

Textus a Rev.mo Onclin paratus hic est:

DE SANCTISSIMA EUCHARISTIA ASSERVANDA ET VENERANDA

Can. 1 (CIC 1265)

§ 1. Sanctissima Eucharistia, dummodo adsit qui eius curam habeat et
pro posse sacerdos saltern bis in mense Missam in sacro loco celebret:

1° asservari debet in ecclesia cathedrali aut eidem aequiparata, in
qualibet ecclesia paroeciali necnon in ecclesia domui religiosorum sive vi-
rorum sive mulierum adnexa;

2° asservari potest, de licentia Ordinarii loci, in aliis ecclesiis et in
oratoriis publicis et semi-publicis;

3° asservari potest in oratorio domestico Episcopi, etiam titularis
tantum; non autem habitualiter in oratoriis privatis, nisi ex indulto aposto-
lico.

§ 2. Nemini licet sanctissimam Eucharistiam apud se retinere aut se-
cum in itinere deferre.

Can. 2 (CIC 1266)

Omnes ecclesiae et oratoria publica in quibus sanctissma Eucharistia
asservatur per aliquot saltem horas cotidie fidelibus pateant, ut coram
sanctissimo Sacramento fideles orationi vacare valeant.

Can. 3 (CIC 1267)

In religiosa vel pia domo, sanctissima Eucharistia asservetur tantum-
modo in ecclesia aut in oratorio publico vel semi-publico principali domui
adnexo; potest tamen iusta de causa Ordinarius permittere ut alio etiam in
oratorio eiusdem domus asservetur.

Can. 4 (CIC 1268)

§ 1. Sanctissima Eucharistia continuo seu habitualiter in uno tantum
ecclesiae vel oratorii tabernaculo asservetur.

§ 2. Locus ecclesiae vel oratorii in quo sanctissima Eucharistia asserve-
tur, sit vere praecellens, prae omnibus ornatus atque ad orationem aptus.

§ 3. Tabernaculum in quo sanctissima Eucharistia asservatur sit inamo-
vibile et solide clausum, ita ut quam maxime periculum profanationis vite-
tur.

§ 4. Tabernaculum in quo sanctissima Eucharistia asservatur situm sit
aut in aliquo altari aut extra altare in aliqua ecclesiae vel oratorii parte no-
bili et conspicua.

Can. 5 (CIC 1269, §§ 3 et 4)

§ 1. Gravi aliqua de causa, licet sanctissimam Eucharistiam, nocturno
praesertim tempore, alio in loco tutiore et decoro, super corporali tamen,
asservare.

§ 2. Qui ecclesiae vel oratorii curam habet, prospiciat ut clavis taberna-
culi, in quo sanctissima Eucharistia asservatur, diligentissime custodiatur.

Can. 6 (CIC 1270)

Habeantur semper in tabernaculo, et quidem in pyxide ex solida deco-
raque materia, eaque operculo clausa, hostiae consecratae numero christifi-
delium necessitatibus congruo.

Can. 7 (CIC 1271)

Coram tabernaculo in quo sanctissima Eucharistia asservatur, peculiaris
perenniter ardeat lampas, qua indicatur Christi praesentia.

Can. 8 (CIC. 1272)

Hostiae consecratae recentes sint et frequenter renoventur, veteribus ri-
te consumptis, ita ut nullum sit periculum corruptionis.

Can. 9 (CIC 1274)

§ 1. In ecclesiis aut oratoriis quibus datum est asservare sanctissimam
Eucharistiam, fieri possunt breves expositiones sive cum pyxide sive cum

ostensorio, servatis quidem legum liturgicarum praescriptis; curet loci Or-
dinarius ut huiusmodi expositiones sanctissimi Sacramenti debita cum re-
verentia fiant.

§ 2. In iisdem ecclesiis et oratoriis quotannis fieri potest sollennis sanctis-
simi Sacramenti expositio per congruum tempus, €tsi hon continuum, pro-
tracta, ut communitas localis Eucharisticum mysterium impensius meditetur
et adoret; huiusmodi tamen expositio fiat tantum si congruus praevideatur
fidelium concursus, de consensu Ordinarii loci et servatis normis statutis.

§ 3. Minister expositionis sanctissimi Sacramenti et benedictionis eu-
charisticae est sacerdos vel diaconus.

§ 4. Celebratione Missae durante, ne habeatur in eadem ecclesiae vel
oratorii aula sanctissimi Sacramenti expositio.

Can. 10 (CIC 1290-1295)

§ 1. Ubi, de iudicio loci Ordinarii, fieri potest, convenit ut, in publi-
cum erga sanctissimam Eucharistiam venerationis testimonium, sollemnis
habeatur, praesertim in festo Corporis Christi, processio, etiam per vias
publicas procedens.

§ 2. In festo Corporis Christi, processio habeatur unica in civitatibus, va-
riis ad earundem paroeciis communis, eaque procedens ab ecclesia digniore,
nisi aliter ferat immemorialis consuetudo aut aliud suadeant locorum adiuncta.

§ 3. Loci Ordinarii est non tantum de processionum opportunitate iu-
dicare, sed etiam de iisidem statuere ordinationes, quibus earum dignitati
prospiciatur.

DE MISSARUM ELEEMOSYNIS VEL
DE OBLATIS AD MISSAE CELEBRATIONEM STIPITIBUS

Can 1 (CIC 824, 1)

§ 1. Secundum probatum Ecclesiae morem, sacerdoti cuilibet Missam
celebranti et applicanti licet stipem a fidelibus oblatam recipere.

§ 2. Enixe commendatur sacerdotibus ut etiam nulla recepta stipite, ad
intentionem petentium aut egentium Missam celebrent, praesertim cum
ob petentium paupertatem aut alia adiuncta id suadeat christiana caritas.

Can. 2 (novus)

§ 1. Christifideles stipem ad Missae celebrationem offerentes, etiam
cum rogent ut ad suam intentionem Missa applicetur, ad bonum confe-
runt Ecclesiae, cuius quidem curam in cultu ordinando, in officiis adim-
plendis operibusque sustinendis, ita etiam participant.

§ 2. Auctoritati ecclesiasticae, praesertim Episcopo dioecesano, cuius
est curare ut necessitatibus Ecclesiae sustentationique clericorum suae
dioecesis provideatur, competit ordinationibus suis definire rationes, chri-
stifidelium quidem voluntati congruas, quibus oblatae stipites in bonum
Ecclesiae adhibendae sint, determinando fines ad quos cedi debent, sta-
tuendove ut sacerdos, cui stips offertur, ex integro aut ex parte eandem re-
tineat, salvis praescriptis can. 3.

Can. 3(CIC 824, § 2)

§ 1. Sacerdos pluries in die celebrans, praeterquam in die Nativitatis
Domini, pro una tantum Missa stipem recipere aut saltem suam facere po-
test, excepta aliqua retributione ex titulo extrinseco.

§ 2. Sacerdos pluries in die legitime celebrans earum singulas applicare
potest ad intentionem pro qua stips oblata est, ea tantum lege ut stipem pro
altera et tertia Missa oblatam non retineat, sed eandem concredat, in bo-
num dioecesis si est sacerdos saecularis aut sodalis Instituti perfectionis mu-
nere aliquo pastorali in dioecesi fungens, in bonum Instituti aut missionum
si est sacerdos sodalis Instituti perfectionis tale munus non adimplens.

Can. 4 (CIC 825)

Numgquam sacerdoti licet:

1° Missam celebrare et applicare ad intentionem illius qui, stipe obla-
ta, eam petiturus est, sed nondum petiit, et stipem postea oblatam pro
Missa ita iam applicata retinere;

2° stipem recipere pro applicatione Missae quae alio titulo canonico
debetur et applicatur;

3° duplicem stipem pro eiusdem Missae applicatione recipere.

Can. 5 (CIC 827)

A stipe Missarum quaelibet etiam species negotiationis vel mercaturae
omnino arceatur.

Can. 6 (CIC 828)

§ 1. Distinctae applicandae sunt Missae ad intentiones pro quibus sin-
gulis stips, licet exigua, oblata et acceptata est.

§ 2. Licet autem unan eandemque celebrare et applicare Missam ad in-
tentionem plurium, qui ad communem pro eiusdem Missae celebratione
et applicatione stipem oblatam ad libitum contulerint.

Can. 7 (CIC 829)

Qui onere gravatur Missam celebrandi et applicandi ad intentionem
eorum qui stipem obtulerint, eadem obligatione tenetur, etiamsi sine eius
culpa stipes perceptae perierint.

Can. 8 (CIC 830)

Si quis pecuniae summam obtulerit pro Missarum applicatione, non
indicans Missarum celebrandarum numerum, hic supputetur attenta stipe
statuta in loco in quo oblator morabatur, nisi aliam fuisse eiusdem inten-
tionem legitime praesumi debeat.

Can 9 (CIC 831)

§ 1. Loci Ordinarii est pro sua dioecesi per decretum definire quaenam
pro celebratiore et applicatione Missae sit offerenda stips itemque quaenam
ratione tituli extrinseci sint debita, nec licet sacerdoti summam maiorem
rogare; curet autem loci Ordinarius ut quantum fieri possit eadem defi-
niantur secundum rationem ab Episcoporum conferentia compositam.

§ 2. Ubi desit Ordinarii loci decretum, servetur consuetudo in dioecesi
vigens.

§ 3. Sodales Institutorum perfectionis, licet exempti, stare debent de-
creto loci Ordinarii aut consuetudini loci, de quibus in §$ 1 et 2.

Can. 10 (CIC 832)

Sacerdoti fas est sponte oblatam stipem definita maiorem pro Missae
applicatione accipere, et etiam minorem.

Can. 11 (CIC 834)

§ 1. Missae pro quibus celebrandis tempus ab oblatore expresse praesti-
tutum est, eo omnino tempore celebrandae sunt.

§ 2. Missae pro quibus celebrandis nullum determinatum tempus ab

oblatore praestitutum est: quae pro causa urgenti celebrandae petuntur,
quamprimum tempore utili celabrandae sunt; aliae intra congruum tempus.

Can. 12 (CIC 835)

Nemini licet tot Missarum onera per se celebrandarum accipere, qui-
bus intra annum satisfacere non potest; quod si nova onera ei supervene-
rint, quamprimum quae supersunt (excedunt) transmittat

Can. 13 (CIC 8306)

Si certis in ecclesiis aut oratoriis, peculiari christifidelium devotione or-
natis, Missae petuntur celebrandae numero plures quam ut ibidem celebra-
ri valeant, eaedem alibi celebrari possunt, nisi contrariam voluntatem chri-
stifideles expresse manifestaverint.

Can. 14 (CIC 838)

Qui Missas accepit celebrandas, quarum celebrationem allis concredere
potest, eas celebrandas committere potest sacerdotibus sibi bene acceptis,
etiam extradioecesanis sodalibusve Institutorum perfectionis, dummodo
constet eos esse omni exceptione maiores aut testimonio proprii Ordinarii
commendatos; suadere quidem potest Ordinarius ut easdem aliis sacerdoti-
bus, non dioecesis propriae, transmittat tantum media Curia dioecesana.

Can. 15 (CIC 837)

Qui Missas celebrandas aliis committere intendat, eas quamprimum
aliis transmittat, firmo praescripto can. 18 (CIC 841); tempus autem intra
quod, ad normam can. 11 (CIC 834) celebrandae sunt initium habet a die
quo sacerdos easdem celebraturus recepit, nisi aliud constet.

Can. 16 (CIC 839)

Qui Missas quas celebrandas accepit aut quarum celebratio quoquo
modo suae fidei commissa est, aliis celebrandas commiserit, obligatione te-
netur eas celebrandi usque dum acceptae ab eis obligationis et receptae sti-
pis testimonium receperit.

Can. 17 (CIC 840)

Qui Missas quas celebrare, oblata stipe, accepi, aliis celebrandas com-
miserit, integre eisdem stipem pro earum celebratione receptam transmit-
tere debet, nisi certo constet excessum supra taxam dioecesanam datum es-
se intuitu personae.

Can. 18 (CIC 841)

Omnes et singuli administratores causarum piarum aut quoquo modo
obligati ad Missarum celebrationem curandam, sive clerici sive laici, onera
Missarum quibus intra annum non fuerit satisfactum suis Ordinariis tra-
dant, secundum modum ab his definiendum.

Can. 19 (CIC 842)

Officium et ius advigilandi ut Missarum onera adimpleantur, in eccle-
siis saecularium pertinet ad loci Ordinarium, in ecclesiis Institutorum per-
fectionis ad eorum Superiores.

Can. 20 (CIC 843)

§ 1. Rectores ecclesiarum aliorumque piorum locorum sive saecularium
sive Institutorum perfectionis, in quibus stipes Missarum recipi solent, pecu-
liarem habeant librum in quo accurate adnotent Missarum celebrandarum
numeum, intentionem, stipem oblatam, necnon celebrationem peractam.

§ 2. Ordinarius obligatione tenetur singulis annis huiusmodi libros per
se aut per alios recognoscendi.

Can. 21 (CIC 844)

§ 1. Loci Ordinarius et Instituti perfectionis Superior qui propriis sub-
ditis aliisve Missas celebrandas committant, quas celebrandas acceperunt
Missas, notatis etiam stipibus receptis, sine mora in librum per ordinem re-
ferant curentque pro viribus ut quamprimum celebrentur.

§ 2. Quilibet sacerdos, sive saecularis sive Instituti perfectionis sodalis, ac-
curate notare debet quas celebrandas acceperit Missas, quibusque satisfecerit.

DISCEPTATIO DE SCHEMATE PROPOSITO
DE SS.MA EUCHARISTIA CUSTODIENDA ET VENERANDA

Can. 1 (CIC 1265)

Ad par. 1, n. 1: Rev.mus Secretarius ad. proponit ut loco «in ecclesia
domui religiosorum... » dicatur «in ecclesia domui instituti perfectionis si-
ve virorum sive mulierum, adnexa... ».

Rev.mus primus Consultor declarat quod distinctio inter oratoria publica
et privata in Coetu « De locis et temporibus sacris » suppressa est et distinctio
tantum fit inter ecclesias et oratoria; dum oratoria privata vocantur sacella.

Rev.mus quintus Consultor petit utrum remaneat necne distinctio in-
ter Ecclesiam paroecialem et quasi-paroecialem.

Rspondet Secretarius ad. quod etiam illa distinctio suppressa est ab alio
Coetu, scilicet a Coetu « de Sacra Hierarchia ».

Rev.mus tertius Consultor proponit ut dicatur «in ecclesia domui in-
stituti canonici perfectionis... ».

Respondet Rev.mus Secretarius ad. quod clarum est quod sermo fit de
instituto canonico perfectionis, non de aliis.

Itaque n. 1 placet uti est cum suggestione Rev.mi Secretarii ad.

Ad par. 1, n. 2: Rev.mus primus Consultor dubitat utrum illa distinctio
inter oratoria publica et semi-publica manere debeat necne.

Rev.mus Secretarius ad. proponit ut pro nunc textus n. 2 maneat uti est.

Placet omnibus.

Exc.mus sextus Consultor declarat quod in natione russica sacerdos
non potest celebrare nisi in ecclesia sed sunt religiosae, in domo viventes
insimul, quae habent aliquod cubiculum ut cappellam, ubi ergo non cele-
bratur; petit ipse utrum ibi potest necne SS. Eucharistia asservari.

Respondet Rev.mus Secretarius ad. una cum Rev.mo primo Consultore
affirmative, quia Episcopus potest dispensare pro casibus extraordinariis.

Ad par. 1, n. 3: Rev.mus Secretarius ad. declarat quod si servatur di-
stinctio inter ecclesiam, oratoria et sacella, loco verborum «in oratorio do-
mestico Episcopi» dici debet «in sacello privato Episcopi», sed pro nunc
proponit ut textus relinquatur uti est.

Ad par. 2: Textus placet omnibus uti est.

Can. 2 (CIC 1266)

Rev.mus septimus Consultor proponit ut verbum «fideles » supprimatur.
Placet omnibus.

Can. 3 (CIC 1267)

Rev.mus quintus Consultor praefert verba «aliis ... oratoriis» loco
«alio oratorio ».

Respondet Rev.mus Secretarius ad. quod «alio » est verbum quod intel-
ligi potest sensu generali et vox «domus» non significat aedificium, sed
communitatem.

Textus placet omnibus uti est.

Can. 4 (CIC 1268)

Ad par. 1: Rev.mus Secretarius ad. proponit ut in novo schemarte sit
verbum «asservetur» loco «asservari nequit ».
Placet.

Ad par. 2: Rev.mus septimus Consultor proponit ut verba « prae omni-
bus» supprimantur.

Rev.mus quintus Consultor e contra proponit formulam «decore orna-
tus» loco « prae omnibus ornatus ».

Placet omnibus secunda emendatio.

Ad par. 3: Rev.mus quintus Consultor proponit ut verba « quam maxi-
me » supprimantur.

Placet textus uti est.

Ad par. 4: Rev.mus primus Consultor propter concinnitatem stili pro-
ponit ut par. 3 et par. 4 coniungantur.

Rev.mus septimus Consultor e contra proponit ut par. 4 fiat par. 3 et
par. 3 fiat par. 4.

Hoc placet omnibus.

Can. 5 (CIC 1269, §§ 3-4)
Ad par. 1: Placet omnibus.

Ad par. 2: Rev.mus primus Consultor censet par. 2 pertinere ad cano-
nem praecedentem et proponit ut adiungatur ad can. 4 ut par. 5.
Placet omnibus.

Can. 6 (CIC 1270)

Placet omnibus uti e est.

Can. 7 (CIC 1271)

Exc.mus octavus Consultor animadvertit normam hanc in natione rus-
sica applicari non posse; incendia sunt possibilia.

Respondet Rev.mus Secretarius ad. quod agitur in illo casu de circum-
stantiis extraordinariis.

Rev.mus septimus Consultor proponit ut dicatur «indicetur» loco «in-
dicatur» quia forma est finalis.

Placet.

Itaque textus placet uti est cum suggestione Rev.mi septimi Consultoris.

Can. 8 (CIC 1272)

Textus placet uti est.

Can. 9 (CIC 1274)

Ad par. 1: Rev.mus septimus Consultor proponit ut loco formulae «sive
cum pyxide sive cum ostensorio » dicatur «sive in pyxide sive in ostensorio ».
Respondet Rev.mus quintus Consultor quod non solum in Codice sed
etiam in variis textibus dicitur semper « cum pyxide » et « cum ostensorio ».
Textus placet uti est.

Ad par. 2: Placet uti est.
Ad par. 3: Placet uti est.
Ad par. 4: Placet omnibus uti est.

Can. 10 (CIC 1290-1295)

Ad par. 1: Rev.mus quintus Consultor proponit ut omittatur verbum
« procedens ».
Textus placet omnibus uti est.

Ad par. 2: Exc.mus nonus Consultor proponit ut post «nisi» adiunga-
tur verbum « forsan ».

Respondet Rev.mus Secretarius ad. quod verbum « forsan» non requiri-
tur et non convenit praescripto iuridico.

Rev.mus Secretarius ad. proponit verbum «immemorabilis » loco «im-
memorialis ».

Placet haec emendatio.

Ad par. 3: Placet uti est.

DISCEPTATIO DE MISSARUM STIPENDIIS

QQUAESTIO DE TITULO

Rev.mus Secretarius ad. in novo schemate proponit sequentia titula: « De
Missarum eleemosynis vel de oblatis ad Missae celebrationem stipitibus ».

Rev.mus quintus Consultor proponit hoc titulum: « De oblationibus
ad Missae celebrationem ».

Rev.mus primus Consultor proponit: « De oblata ad Missae celebratio-
nem stipite », in numero singulari.

Rev.mus secundus Consultor notat quod in Codice dici debet quod
oblatio est ad adiutorium Ecclesiae et proponit sequentem titulum: « De
eleemosynis oblatis ad celebrationem Missae ».



252 COMMUNICATIONES

Rev.mus Secretarius ad. proponit sequentem titulum: « De oblatione
ad celebrationem Missae facta ».

Rev.mus septimus Consultor praefert verbum «stips» tum quia hodie
non placet vox « eleemosyna » tum quia stips est aliud quam stipendium.

Exc.mus sextus Consultor proponit sequentem titulum: « De oblata ad
Missae celebrationem stipe ».

Rev.mus tertius Consultor praefert verbum «stips» quia habetur in
oblatione Missae obligatio ex iustitia; et ipse declarat quod de hoc debet
populus instrui.

Rev.mus secundus Consultor respondet quod hic agitur de contractu
valde singulari.

Respondet Rev.mus septimus Consultor quod verum est agi de con-
tractu valde singulari; tamen oblatio non est eleomosyna.

Exc.mus sextus Consultor declarat quod in natione russica sacerdotes
vivunt solummodo ex eleemosynis Missarum.

Rev.mus primus Consultor legit quod dicit de verbo «stips» Lexicon
Forcellini, pag. 641, scilicet: «Fere dicitur de pecunia, quae a pluribus par-
va quantitate confertur, vel in opus aliquod publice faciendum, vel in ho-
norem Deorum, vel pauperibus alendis;

Varr. 5.LL.36. sub fin. Diis cum thesauris asses dant, stipem dicunt.

Suet. aug. 57. Omnes ordines in lacum Curtii quotannis ex voto pro
salute eiue stipem iaciebant. Plin. 55, 48.1 ».

Rev.mus Secretarius ad. proponit titulum sequentem: « De oblata ad
Missae celebrationem stipe ».

Placet omnibus.

Can. 1(CIC 824,68 1)

Ad par. 1: Rev.mus secundus Consultor proponit ut adiungantur ante
«licet» verba « necnon concelebranti et applicanti... ».
Placet omnibus.

Ad par. 2: Rev.mus tertius Consultor proponit ut omittantur verba « ob
petentium paupertatem » quia hodie nolunt vocari pauperes.

Rev.mus secundus Consultor declarat quod apud nationes Americae
Meridionalis sunt multi pauperes.

Rev.mus tertius Consultor proponit ut dicatur tantum «praesertim
cum id suadeat christiana caritas» quia verba « petentium aut egentium »
non bene intelliguntur a pluribus.

Rev.mus primus Consultor loco verborum «ad intentionem petentium
aut egentium » praefert formulam «ad intentionem fidelium », quia fideles
qui petunt sunt egentes sive implicite sive explicite.

Rev.mus Secretarius ad. proponit sequentem textum: « Enixe commenda-
tur sacerdotibus ut etiam nulla recepta stipe, Missam celebrent ad intentio-
nem christifidelium praecipue egentium, ubi id suadeat christiana caritas ».

Placet omnibus.

Can. 2 (novus)

Ad par. 1: Placet uti est.

Ad par. 22 Rev.mus septimus Consultor proponit ut in textu dicatur
quod Ordinarius debet statuere quantum a fidelibus dari debeat.

Respondet Rev.mus Secretarius ad. quod de hoc postea sermo erit.

Rev.mus secundus Consultor proponit ut loco «voluntati congruas»
dicatur «attenta voluntate », quia verbum «congruas» non permittit reduc-
tionem Missarum et est nimis strictum.

Animadvertit Rev.mus Secretarius ad. principium certum esse quod vo-
luntas dantium observari debet, ideoque ipse praefert verbum « congruas »;
verbum quidem «attenta» videtur nimis lacum.

Rev.mus septimus Consultor proponit verbum «offerentium» loco
«christifidelium ».

Placet.

Rev.mus tertius Consultor notat quod agitur de lege universali quae ve-
ro non potest fieri secundum exigentiam particularem sed debet habere ra-
tionem ad omnes regiones.

Verbum « congruas» placet omnibus, excepto Rev.mo secondo Consul-
tore.

Can. 3(CIC 824,§ 2)

Ad par. 1: Rev.mus secundus Consultor proponit ut supprimantur ver-
ba « praeterquam in die Nativitatis Domini».

Rev.mus quintus Consultor declarat quod hodie non potest celebrari
ter nisi tempore statuto, scilicet la Missa media nocte, Ila et Illa die ad be-
neplacitum.

Rev.mus primus Consultor notat quod hodie omnes possunt celebrare
media nocte.

Ipse Rev.mus primus Consultor proponit ut loco «aut saltem » dicatur
«eamque... ».

Placet.

Ad par. 2: Rev.mus tertius Consultor censet paragraphum esse nimis
implicatam, quia qui celebrat Ilam et Illam Missam semper hoc facit in

bonum dioecesis, quia illa celebratio fit ob necessitatem dioecesis; sed cla-
rum est quod parochus debet aliquid dare pro celebrante.

Rev.mus Secretarius ad. proponit ut dicatur tantum: «...in bonum Ec-
clesiae, iuxta Ordinarii loci praecepta» et omittantur verba: «si est sacerdos
saecularis ...etc... tale munus adimplens ».

Placet omnibus.

Can. 4 (CIC 825)

Ad n. 2: Rev.mus Secretarius ad. petit num melius sit dicere «ad appli-
candum » loco « pro applicatione ».

Rev.mus quintus Consultor praefert « pro applicatione», quia particula
« pro» varias potest habere significationes.

Textus canonis placet uti est.

Can. 5 (CIC 827)

Rev.mus secundus Consultor proponit ut canon ponatur post primum
canonem.

Rev.mus Secretarius ad. proponit, e contra, ut ponatur post tertium ca-
nonem, quia canones 1, 2 et 3 sunt enuntiationes principiorum et agunt

de significatione stipis.
Placet omnibus ut can. 5 ponatur post canonem 3 et canon 4 fiat can. 5.

Can. 6 (CIC 828)

Textus placet omnibus uti est.

Can. 7 (CIC 829)

Textus placet omnibus.

Can. 8 (CIC 830)

Rev.mus septimus Consultor petit utrum stips statuta supputetur in lo-
co in quo oblator morabatur an ubi Missa celebratur.

Respondet Rev.mus Secretarius ad. quod stips supputari debet attenta stipe
definita in loco in quo oblator morabatur, quia agitur de voluntate oblatoris.

Can. 9 (CIC 831)

Ad par. 1: Rev.mus septimus Consultor proponit ut dicatur in textu
quod sacerdos non potest nec minorem nec maiorem stipem rogare quam
illam statutam a conferentia Episcoporum vel ab Episcopo.

Respondet Rev.mus Secretarius ad. quod in canone iam dicitur «nec
licet sacerdoti summam maiorem rogare» et hoc, videtur, potest suf-
ficere.

Rev.mus secundus Consultor affirmat quod in secunda parte canonis
«curet... » aut aliquid dicatur de iure conferentiae Episcoporum statuendi
stipem aut nihil dicatur de ipsis conferentiis.

Respondet Rev.mus Secretarius ad. censet quod in conferentia Episco-
porum possunt Episcopi convenire de eadem norma generali, quae in quo-
cumque loco ab Episcopo determinari potest.

Rev.mus primus Consultor quod conferentiae Episcoporum possunt
potestate plena decreta facere obligantia in suo cuiusque territorio, in casi-
bus iure aut mandato Sedis Apostolicae determinatis.

Rev.mus quintus Consultor ad par. 1 proponit verbum « expetere » loco
«rogare ».

Placet.

Rev.mus Secretarius ad. proponit verba « Episcopi dioecesani» loco
« Ordinarii loci ».

Placet omnibus.

[raque textus placet cum suggestionibus Rev.morum Secretarii ad. et
quinti Consultoris.

Can. 10 (CIC 832)

Textus placet omnibus uti est.

Can. 11 (CIC 834)

Textus placet omnibus uti est.

Can. 12 (CIC 835)

Rev.mus septimus Consultor proponit ut canon omittatur, quia sapit
casuisticam.

Respondet Rev.mus Secretarius ad. quod in ultima Sessione Consulto-
res statuerunt ut canon manere deberet.

Rev.mus Secretarius ad. proponit ut omittatur ultima pars, scilicet
«quod si nova onera... ».

Placet.

Can. 13 (CIC 8306)

Textus placet omnibus uti est.

Can. 14 (CIC 838)

Rev.mus decimus Consultor proponit ut omittantur verba «bene» et
«etiam extradioecesanis sodalibusve Institutorum perfectionis ».

Placet.

Rev.mus primus Consultor affirmat quod haec norma restringit nor-
mam canonis 838 CIC.

Rev.mus Secretarius ad. declarat normam can. 838 non ideo esse re-
strictam, quia «sacerdotes sibi accepti» possunt etiam esse extradioecesani
aut sodales Institutorum perfectionis.

Rev.mus Secretarius ad. notat quod de legatorio agitur in can. 18 non
in hoc canone. Animadvertit quod admitti non potest formula canonis
838 «qui habet numerum Missarum» quia sapit negotiationem. Ideo
Rev.mus Secretarius ad. proponit alia verba loco «qui Missas accepit cele-
brandas», scilicet «qui curare debet ut Missae celebrentur »; item ut omit-
tantur verba: « suadere quidem... » in ultima parte canonis.

Placet omnibus.

Can. 15 (CIC 837)

Textus placet omnibus uti est.

Can. 16 (CIC 839)

Rev.mus Secretarius ad. proponit ut loco «eas celebrandi» dicatur «ea-
rum celebrationem curandi».

Placet.

Rev.mus tertius Consultor proponit sequentem casum: Aliquis petit ut
ipsi transmittatur pecunia intentionum, sed intentiones perveniunt, non
vero pecunia.

Respondet Rev.mus Secretarius ad. quod qui nihil receperit non tene-
tur. Est casus in quo perditur pecunia; usque dum accepit non est dominus
pecuniae.

Rev.mus decimus Consultor petit quid facere debet ille qui recepirt ut
transmittat ad missionarios et pecuniam perdit.

Respondet Rev.mus Secretarius ad. quod qui transmittere debeat non
est dominus.

Canon placet omnibus uti est.

Can. 17 (CIC 840)

Textus placet omnibus uti est.

Can. 18 (CIC 841)

Textus placet omnibus uti est.

Can. 19 (CIC 842)

Textus placet omnibus uti est.

Can. 20 (CIC 843)

Ad. par. 1: Rev.mus primus Consultor proponit ut ponantur nomina et
verba in numero singulari.
Textus placet cum suggestione Rev.mi primi Consultoris.

Can. 21 (CIC 844)

Textus placet omnibus uti est.

DISCEPTATIO DE POENITENTIA
(CIC 870-910)

QUAESTIONES ALIQUAE PONUNTUR

1. De absolutione generali modo pluribus impertienda

Em.mus praeses declarat quod distinctio facienda est inter ritum se-
quendum et casus in quibus permitti potest ipsa confessio turmatim.

Rev.mus quintus Consultor animadvertit quoniam doctrina intime
tangit quaestiones dogmaticas et iam sub studio est Dicasterii pro doctrina
Fidei, expectandum esse, donec solutio problematis nobis suppeditetur.

Rev.mus septimus Consultor petit quomodo sit intelligendum Conci-
lium Tridentinum, scilicet quod omnia peccata mortalia sunt confitenda.

Omnes Consultores aestimant expectandum esse donec veniat solutio
problematis ex parte S. Congregationis pro doctrina Fidei.

2. De reservatione peccatorum

Rev.mus Secretarius ad. quaestionem movet de supprimenda reserva-
tione peccatorum ratione sui, et de auferenda omnibus Praelatis infra Ro-
manum Pontificem potestate reservandi peccala « ratione sui». Post discep-

tationem aliquam conveniunt Consultores supprimendas esse reservationes
peecatorum « ratione sui ».

Rev.mus tertius Consultor monet ut fiant canones qui observari pos-
sunt et exsecutioni mandari possunt.

Can. 870

Rev.mus septimus Consultor proponit, ut sermo fiat de « pacem cum
Ecclesia», non de «reconciliationem cum Ecclesia»: reconciliatio fit per
Ecclesiam; insuper requiritur ne habeatur confusio cum reconciliatione ex-
communicati.

Rev.mus quintus Consultor quaerit utrum servari debeat necne in ca-
none verbum «iudicialem ».

Rev.mi septimus et secundus Consultores affirmant in votis quod in
canone primo hoc enuntiari debent ea quae in Const. Dogm. Lumen
Gentium, n. 11, dicuntur de dimensione ecclesiologica huius sacra-
menti.

Rev.mus Secretarius ad. legit textum canonis 69, par. 1 schematis Legis
Fundamentalis (1971), scilicet: «§ 1. Sacramento poenitentiae, fideles qui
peccata confitentur de iisdem dolentes, veniam offensionis Deo illatae ab
Eius misericordia obtinent, et simul reconciliantur cum Ecclesia, quam
peccando vulneraverunt» et declarat quod si manet norma Legis Funda-
mentalis, non iterum hic dici debet.

Idem dicit Em.mus Praeses.

Concordant Consultores omnes quoad substantiam cum dictis a
Rev.mo septimo Consultore, sed proponunt ut can. 870 omittarur, si nor-
ma can. 69 par. 1 schematis Legis Fundamentalis probatur et servatur.

Capur |
DE MINISTRO SACRAMENTI POENITENTIAE

Can. 871

Concordant omnes ut maneat uti est.

Can. 872

Rev.mus declarat quod verbum «iurisdictionis» hic non habet sensum
et proponit ut sermo fiat de facultate exercendi in determinatas personas
potestatem sacro Ordini collatam.

Conveniunt cum eo Rev.mi Secretarius ad., septimus et primus Con-
sultores.

Rev.mus secundus Consultor notat quod vox «iurisdictio» non est fa-
cile tollenda; nam minister potest negare absolutionem et potest imponere
poenitentiam et hoc pertinet ad iurisdictionem.

Rev.mus Secretarius ad. proponit ut in par. 1 dicatur quod requiritur
ut minister gaudeat facultate in determinatas personas illam potestatem
exercendi, et in par. 2 dicatur quod haec facultas potest esse ordinaria, si vi
officii collata est, aut delegata, si ipsi personae concessa est.

Placet omnibus.

Can. 873

Rev.mus Secretarius ad. proponit ut dicatur «ordinaria facultate» loco
«ordinaria iurisdictione » et suggerit ut provisorie servetur verbum « Cardi-
nales».

Rev.mus tertius Consultor censet verbum « Cardinales » omitti posse, si
dicatur in Codice quod Cardinales debent esse Episcopi.

Proponit ut affirmetur in par. 1: « Ordinaria facultate ad confessiones ex-
cipiendas pro universa Ecclesia gaudent, practer Romanum Pontificem, Epi-
scopi omnes, qui eadem ubique licite utuntur, nisi loci Ordinarius renuerit ».

Deinde Rev.mus Secretarius ad. proponit ut secunda pars paragraphi
sequenti modo mutetur: « pro sua quisque ditione Ordinarius loci, necnon
parochus et qui parocho aequiparantur ».

Rev.mus secundus Consultor petit num necessaria sit clausula «nisi lo-
ci Ordinarius expresse renuerit» et proponit ut haec restrictio tollatur.

Rev.mus secundus Consultor declarat quod illa restrictio habetur tum
pro praedicatione tum pro confessionibus audiendis, in M.P. Pastorale mu-
nus. Ipse ponit quaestionem de Episcopo qui reliquit dioecesim et nullum
recepit ticulum.

Respondet Rev.mus Secretarius ad. quod ille Episcopus, vi ordinatio-
nis, habet officium, ergo habet etiam facultatem audiendi confessiones
ubique terrarum, nisi ioci Ordinarius expresse renuerit.

Idem Rev.mus Secretarius ad. legit canonem 8 emendatum De Episco-

pis (Sessio 1V Coetus De Clericis, pag. 76), scilicet:

«§ 1. A recepta consecratione episcopali, Episcopi sive dioecesani si-
ve titulares facultatibus gaudent de quibus in can. 239, par. 1, nn. 4, 5, 6,
7-12, itemque facultatibus:

1° Verbum Dei ubique terrarum praedicandi, nisi loci Ordinarius
expresse renuerit;

2° Confessiones fidelium, etiam religiosarum, ubique terrarum au-
diendi nisi loci Ordinarius, expresse renuerit».

Rev.mus Secretarius ad. declarat quod secunda pars paragraphi can.
873 sequenti modo modificari potest: « Episcopi omnes, ad normam can.

8 » (de Episcopis).

Rev.mus tertius Consultor censet verbum «ordinaria» creare confusio-
nem.

Respondet Rev.mus Secretarius ad. quod dici potest modo sequenti:
«sive ipso iure sive vi delegationis ».

Rev.mus tertius animadvertit quod, si Episcopi habent ordinariam pote-
statem, possunt delegare facultatem audiendi confessiones in universa Eccle-
sia. Animadvertit pariter ipse quod delegatio est actus fori externi, ergo illa
facultas audiendi confessiones non potest delegari quia est actus fori interni.

Proponit Rev.mus Secretarius ad. ut dicatur quod Episcopi «vi officii
sui» hac potestate gaudent in universa Ecclesia, et quod facultas illa delega-
ri potest ab iis qui potestatem regiminis legislativam vel exsecutivam exer-
cent in foro externo. Placet.

Deinde ipse Rev.mus Secretarius ad. proponit ut adhibeatur verbum
«ditione» loco «territorio », et verba « Parochus aut qui parocho aequipa-
rantur » loco « parochus aliique qui loco parochi sunt». Placet.

Rev.mus secundus Consultor putat quod parochi in tota dioecesi obti-
nere debent jurisdictionem.

Rev.mus decimus Consultor animadvertit quod proponi potest ut
detur sacerdoti debite adprobato facultas audiendi confessiones in tota
regione.

Respondet Exc.mus nonus Consultor quod hoc potest fieri per Episco-
pum aut per conferentiam Episcoporum.

Rev.mus septimus Consultor declarat quod in Germania qui habet fa-
cultatem in propria dioecesi habet illam in tota Natione.

Rev.mus primus Consultor animadvertit quod in Synodo Romana da-
tur facultas ampla ad confessiones excipiendas. Ex. gr. sacerdos Romae de-
gens potest se confiteri apud quemlibet sacerdotem, nullo impedimento
canonico detentum.

Rev.mus secundus Consultor notat quod illa regula extendi debet ad
omnes christifideles: secus esset privilegium.

Rev.mus tertius Consultor declarat quod solutio haberi potest si datur
consilio conferentiae Episcopali extendendi facultatem ad omnes christifi-
deles qui ergo possunt confiteri peccata sua cuilibet sacerdoti ab impedi-
mento canonico non detento.

Rev.mus octavus Consultor non consentit ut sacerdotes alius dioecesis
in sua dioecesi facultatem habeant excipiendi confessiones quia hoc non
paucas difficultates secumferre potest.

Rev.mus Secretarius ad. aestimat facultatem extendi posse, ita ut om-
nes sacerdotes, nisi impedimento canonico detenti sint, possint excipere
confessiones ubique, nisi Ordinarius loci renuerit.

Consentiunt omnes de suggestione Rev.mi Secretarii ad., excepto
Exc.mo octavo Consultore, qui censet id committendum esse conferentiae
Episcoporum.

Petitur utrum nihil dici debeat de parocho in canone necne.

Respondet Rev.mus Secretarius ad. quod dici debet parochum eam fa-
cultatem haberi vi officii sui.

Rev.mus primus Consultor animadvertit quod ad vitanda incommoda,
Episcopi, relate ad permanentiam sacerdotum in dioecesi, possunt peculia-
res edere normas.

Rev.mi tertius ac secundus Consultores et Secretarius ad. non amant
verba «vi officii sui» et praeferunt «loci Ordinarii» loco « Episcopi omnes ».
Etiam verba «ipso iure» pro iis male sonant.

Rev.mus quintus Consultor proponit novam paragraphum pro sacer-
dotibus, qui non sunt Episcopi et parochi.

Rev.mus Secretarius ad. proponit ut dicatur: « Ordinaria facultate...
praeter Romanum Pontificem potiuntur S.R.E. Cardinales necnon Episco-
pi omnes ad normam can. 8...» (de Episcopis).

Rev.mus decimus Consultor animadvertit quod restrictio de qua in
can. 8 non valet pro Cardinalibus: ergo non potest in paragrapho idem di-
cere pro Episcopis et pro Cardinalibus.

Consentiunt omnes de animadversione a Rev.mo decimo Consultore
facta.

Rev.mus tertius Consultor declarat quod neque Cardinales neque Epi-
scopi possunt delegare potestatem confessiones audiendi in toto mundo:
ergo non potest dici «ordinaria facultate ».

Rev.mus Secretarius ad. proponit iterum textum par. 1 sequenti modo
emandatum:

«§ 1. Facultate ad excipiendas confessiones pro universa Ecclesia
praeter Romanum Pontificem gaudent Cardinales necnon Episcopi omnes
ad normam can. 8 de Episcopis; qui Episcopi eam licite exercent, nisi in
casu particulari expresse Ordinarius loci renuerit».

Placet quoad substantiam.

Rev.mus Secretarius ad. proponit, ut novam par. 2, textum sequen-
tem:

«§ 2. Eadem facultate gaudent omnes presbyteri ad confessiones ex-
cipiendas ab aliquo loci Ordinario probati; ut vero eam licite exerceant,
egent licentia Ordinarii loci».

Rev.mus quintus Consultor proponit sequentem emendationem:
«...servatis, quoad liceitatem, normis ab Ordinario loci latis. .. ».

Rev.mus Secretarius ad., secundum suggestionem Rev.morum primi et
tertii Consultorum, proponit iterum novam redactionem par. 2 sequenti
modo:

«Eadem facultate gaudent omnes presbyteri ad confessiones excipien-
das, ab aliquo loci Ordinario, probati; eam licite exercent servatis tamen,
ubi statuta sint, praescriptis a loci Ordinario editis ».

Placet.

Ad par. 2 canonis 873 Rev.mus secundus Consultor proponit ut agatur
de canonico poenitentiario, ubi agitur de reservatione.

Rev.mus primus Consultor declarat quod in paragrapho fieri debet
mentio de Superioribus religiosis, si sunt sacerdotes, tamen proponit ut
tollatur verbum « exempti ».

Concordat Rev.mus Secretarius ad. cum Rev.mo primo Consultore
et proponit ut dicatur « Sacerdotes superiores Institutorum perfec-
tionis ».

Rev.mus primus Consultor proponit ut dicatur tantum « Superiores In-
stitutorum clericalium perfectionis ad normam... ».

Rev.mus Secretarius ad. declarat quod sodales alicuius Religionis qui a
Superiore sunt probati confessiones sodalium excipere possunt et ipsam fa-
cultatem ubique terrarum exercere possunt.

Rev.mus primus Consultor animadvertit quod Superior facultatem ha-
bet tantum in proprios subditos, ex. gr. Superior alicuius domus faculta-
tem habet in subditos illius domus et Superior Provincialis facultatem ha-
bet in subditos suae Provinciae.

Rev.mus Secretarius ad. proponit sequenti modo par. 2 can. 873, qui
fit par. 3 eiusdem canonis:

«Sodales Instituti perfectionis, probati a Superiore competenti ad con-
fessiones excipiendas sodalium sui Instituti eadem facultate gaudent ubi-
que erga omnes Instituti sodales; eam licite exercent servatis tamen, ubi
statuta sint, praescriptis a Superiore editis ».

Placet quoad substantiam.

Rev.mus Secretarius ad. proponit ut novus canon fiat ex par. 3 canonis
873 et ipse una cum Rev.mo tertio Consultore proponit textum sequentem:

«Hac facultate, qua vi canonis 2 gaudent, privantur revocata aut exple-
ta approbatione, necnon censura post sententiam declaratoriam aut con-
demnatoriam ».

Textus, quoad substantiam, placet omnibus.

Can. 874

Rev.mus Secretarius ad. proponit ad parr. 1 et 2 sequentem textum:

«§ 1. Ordinarius loci facultatem ad confessiones excipiendas ne
concedat nisi sacerdotibus qui idonei per examen reperti fuerint aut de
quorum doctrina theologica aliunde constet».

Placet omnibus.

«§ 2. Superior qui sodalibus suis facultatem confert ut confessiones
excipiant suorum subditorum, eandem ne conferat nisi iis sacerdotibus qui
idonei comperti fuerint».

Rev.mus primus Consultor animadvertit quod mentio fieri debet etiam
de facultate ad confessiones excipiendas data eis qui non sunt proprie sub-
diti illius Superioris.

Rev.mus Secretarius ad. proponit ut hoc dicatur in par. 3 canonis prae-
cedentis ita ut par. 3 canonis 873 sequenti modo mutetur:

« Sacerdotes sive saeculares sive regulares eadem facultate gaudent ubi-
que terrarum confessiones excipiendi sodalium Instituti perfectionis si pro-
bati sunt ab aliquo Superiore huius Instituti si agitur de Instituto clericali,
ab Ordinario loci si agitur de Instituto laicali».

Rev.mus tertius Consultor notat quod paragraphus hoc modo confecta
est nimis implicata et proponit ut dicatur tantum quod Superior religiosus
Instituti perfectionis clericalis potest dare facultatem ad confessiones exci-
piendas sodalium sui Instituti, et omittatur ultima pars paragraphi.

Placet quoad substantiam textus a Rev.mo Secretario ad. propositus
cum suggestione Rev.mi tertii Consultoris.

Rev.mus Secretarius ad. proponit textum emendatum trium primorum
canonum de Ministro Poenitentiae, scilicet:

« sz. 1 (CIC 87])

Minister huius sacramenti est solus sacerdos.

Can. 2 (CIC 872)

§ 1. Ad validam peccatorum absolutionem requiritur ut minister,
praeterquam potestate per ordinationem sacra collata, facultate gaudeat
(instructus sit) eandem in certos aut omnes christifideles exercendi.

§ 2. Hac facultate donari potest sacerdos sive ipso iure sive speciali
concessione facta ab auctoritate competenti ad normam canonis. ..

Can. 3 (CIC 873)

§ 1. Facultate ad confessiones excipiendas pro universa Ecclesia, praeter
Romanum Pontificem, gaudent (S. R. E. Cardinales); itemque Episcopi om-
nes, qui quidem eadem ubique licite utuntur, nisi loci Ordinarius renuerit.

§ 2. Presbyteri ad Confessiones excipiendas ab aliquo Ordinario pro-
bati, hac facultate ubique gaudent, servatis, ubi statuantur, praescriptis a
loci Ordinario editis.

§ 3. Sacerdotes, sive sodales cuiusvis Instituti perfectionis sive saecula-
res, ab aliquo Superiore Instituti perfectionis competenti clericalis probati,
eadem gaudent ubique facultate erga omnes huius Instituti sodales, eaque
licite utuntur, nisi Superior Provinciae aut domus renuerit ».

DISCEPTATIO DE TRIBUS CANONIBUS PROPOSITIS
A REV.MO SECRETARIO AD.

Can. 1 (CIC 871)

Textus placet uti est.

Can. 2 (CIC 872)

Rev.mus quintus Consultor ad par. 1 proponit ut loco «in certos aut
omnes » dicatur «in determinatos ».

Rev.mus tertius Consultor ad par. 2 proponit ut dicatur « commis-
sione » loco « concessione ».

Placent mutationes propositae.

Can. 3 (CIC 873)

Ad par. 1: Rev.mus secundus Consultor proponit ut in ultima linea di-
catur « explicite renuerit ».

Rev.mi primus, secundus et tertius Consultores proponunt ut dicatur
in ultima linea «nisi loci Ordinarius in casu particulari expresse renuerit».
Placet omnibus.

Ad par. 2: Rev.mus secundus Consultor animadvertit quod norma par.
2 circa servanda praescripta Ordinarii debet esse tantum ad liceitatem.

Exc.mi Consultores sextus, octavus et decimus dicunt quod norma de-
bet esse etiam ad validitatem: item Rev.mus secundus Consultor.

Rev.mus Secretarius ad. proponit ut dicatur «servatis praescriptis a loci
Ordinario sive ad liceitatem sive ad validitatem editis».

Rev.mus tertius Consultor notat quod si acceptatur suggestio Rev.mi
Secretarii ad. evacuatur regula quae proposita fuit de facultate extendenda
ad confessiones excipiendas in toto orbe terrarum.

Respondet Exc.mus nonus Consultor quod Ordinarius potest semper
conditiones ponere sive ad liceitatem sive ad validitatem.

Rev.mus Secretarius ad. proponit ut par. 2 textum sequentem:

«Presbyteri ad confessiones excipiendas ab aliquo loci Ordinario pro-
bat, hac facultate ubique gaudent; eadem vero licite utuntur tantum serva-
tis, ubi statuantur, praescriptis a loci Ordinarii editis».

Placet omnibus.

Ad par. 3: (quae prius fuit 2): Rev.mus tertius Consultor concordat
cum Rev.mo Secretario ad. et proponit ut in ultima linea dicatur «nisi su-
perior in casu particulari renuerit» loco «nisi superior Provinciae aut do-
mus renuerit».

Placet omnibus.

Rev.mus primus Consultor proponit ut in prima linea eiusdem para-
graphi loco «sacerdotes sive sodales cuiusvis Instituti perfectionis sive sae-
culares » dicatur tantum « presbyteri».

Placet omnibus.

Rev.mus tertius Consultor suggerit ut post verbum « probati» adiungatur
«pro suis subditis », quia Superior non habet facultatem nisi pro suis subditis.

Placet omnibus.

Rev.mus septimus Consultor proponit ut in par. 2 (nova) dicatur «qua
vero facultate... » loco «eadem vero facultate... ».

Placet omnibus. Disceptatis tribus canonibus a Rev.do Secretario ad.
propositis, reditur ad examen can. 875.

Can. 875

Rev.mus Secretarius ad. petit quisnam Ordinarius religiosus Superior
possit dare illam facultatem ad excipiendas confessiones.

Respondet Rev.mus tertius Consultor quod Superior, qui illam faculta-
tem dat, habere debet potestatem regiminis ordinariam.

Rev.mus primus Consultor animadvertit quod Superior maior tantum
est Ordinarius; e contra Superior localis habet potestatem ordinariam et ta-
men non est Ordinarius.

Rev.mus primus Consultor affirmat quod in Instituto clericali Superior
religiosus potest dare facultatem ad normam constitutionum.

Rev.mus Secretarius ad. legit CIC can. 501, § 1 ubi dicitur quod «Su-
periores et capitula, ad normam constitutionum et iuris communis, pote-
statem habent dominativam in subditos» et suggerit ut in canone dicatur
quod Superior religiosus illam facultatem concedere valet pro suis subditis
ad normam constitutionum.

Rev.mus tertius Consultor proponit ut canon generalis fiat pro omni-
bus religiosis.

Rev.mus Secretarius ad. declarat quod in canone dici debet quod ad
concedendam facultatem ad confessiones excipiendas requiritur ex parte
Superioris potestas regiminis saltem exsecutiva ordinaria.

Rev.mus primus Consultor affirmat quod dici debet etiam quod illa fa-
cultas exerceri debet « in proprios subditos ».

Respondet Rev.mus Secretarius ad. quod hoc iam dictum est secun-
dum suggestionem Rev.mi tertii Consultoris.

Can. 876

Concordant omnes ut supprimatur.

Can. 877,

Consentiunt omnes ut deleatur, quia praecepta iam data sunt.

Can. 878

Rev.mus Secretarius ad. ponit quaestionem utrum retinendum sit nec-
ne quod circumscriptio facultatis fieri possit ratione personarum.

Respondet Rev.mus tertius Consultor quod eadem potestas circumscri-
bi potest sive ratione temporis sive ratione personae.

Maioritas Consultorum, exceptis Rev.mis primo et quinto Consultori-
bus qui se abstinent a sententia ferenda, consentiunt ut remaneat tantum-
modo circumscriptio ratione temporis.

Can. 879

Ad par. 1: Rev.mus Secretarius ad. declarat quod de hoc iam norma ha-
betur generalis, scilicet: qui affirmat se habere facultatem debet eam probare.
Ad par. 2: deleatur secundum omnes.

Can. 880

Ad par. 1: Notat Rev.mus septimus Consultor aequivocum esse dicere
«ne suspendant» et sufficere ut dicatur « ne revocent».

Quaestio ponitur quisnam Ordinarius revocare eam possit.

Rev.mus primus Consultor declarat quod Ordinarius potest prohibere
pro sua dioecesi ut quis excipiat confessiones etiam addita poena suspen-
sionis ubi gravis causa sit.

Exc.mus nonus Consultor declarat quod facultas ad confessiones exci-
piendas ubique, dari debet semper ab Episcopo proprio, non ab alio.

Rev.mus primus Consultor ponit casum in quo sacerdos habet faculta-
tem a duobus Ordinariis et petit utrum, si unus revocat facultatem, ma-
neat facultas ab altero data necne.

Rev.mus secundus Consultor declarat quod revocatio est actus qui poni
potest ex gravi causa et tunc revocatio habere debet effectum in omnibus
dioecesibus, quia gravis causa est eadem ubique.

Animadvertit Rev.mus tertius Consultor quod alter Ordinarius potest
non agnoscere illam gravem causam quam alius Ordinarius cognovit.

Rev.mus secundus Consultor proponit ut in canone de revocatione di-
catur quod «revocatio non potest fieri nisi propter canonicam poenam su-
spensionis quae valet pro toto orbe terrarum ».

Rev.mus Secretarius ad. aestimat in canone dici posse quod revocatio
ab Episcopo proprio aut ab eo qui concessit, facta, ubique valet, e contra
revocatio ab alio quodam Ordinario facta valet tantum in sua dioecesi.

Consentit Rev.mus primus Consultor de suggestione Rev.mi Secretarii
ad. et dicit quod tunc potestas haberi aequiparatio inter sacerdotes saecula-
res et religiosos.

Respondet Rev.mus Secretarius ad. quod difficultas de aequiparatione
inter saeculares et religiosos remanet.

Rev.mus secundus Consultor declarat quod Superior religiosus (ut Or-
dinarius proprius) potest, ratione personae, auferre facultatem suo religioso.

Affirmat Rev.mus primus Consultor quod si religiosus munus habet
parochi, potest Superior religiosus ratione personae tollere munus monito
Ordinario: cf. CIC can. 454, §5 et Decr. Ecclesiae Sanctae, art. 2; attamen
declarat ipse quod in CIC sermo erat de parocho ad religiosam familiam

pertinente, e contra in Decr. Ecclesiae Sanctae dicitur modo generaliore
quod «gravi vero de causa quicumque sodalis religiosus a munere commis-
so amoveri potest tam ad nutum Auctoritatis committentis, monito Supe-
riore religioso, quam Superioris, monito committente, aequo iure, non re-
quisito alterius consensu...» (I, n. 32).

Quaerit Rev.mus Secretarius ad. quisnam sit Ordinarius proprius: utrum
sit Odinarius ratione incardinationis an Ordinarius ratione domicilii.

Concordant omnes cum Rev.mo Secretario ad. et Rev.mo tertio Consul-
tore qui affirmant quod Ordinarius proprius habetur ratione incardinationis.

Ad par. 2: deleatur, secundum omnes.
Ad par. 3: item deleatur.

Can. 881

Ad par. 1: Non valet amplius. De non catholicis agetur ubi de subiecto
sacramenti agitur.

Ad par. 2: Cadit: quaestio num nominatio parochi includere debeat ap-
probationem ad confessiones excipiendas, tractabitur ubi de parochis.

Can. 882

Consentiunt omes ut canon remaneat.

Rev.mus Secretarius ad. quaerit utrum dici debeat « Sacerdotes ...
etiam st amiserunt statum clericalem » necne.

Omnes, excepto Rev.mo secundo Consultore, consentiunt ne hoc dica-
tur in canone.

Can. 883

Consentiunt omnes ut supprimatur.
Rev.mus secundus Consultor declarat quod de iis quae tractantur in
par. 2 tractabitur ubi de casibus reservatis.

Can. 884

Differunt aliquo modo sententiae in votis: nam alii praeferunt ut ca-
non remaneat, alii dubitant utrum canon servari debeat necne.

Rev.mus Secretarius ad. declarat quod potest admitti textus quem in
voto proponit Exc.mus undecimus Consultor, scilicet:

« Absolutio complicis in peccato turpi extra periculum mortis invalida
est, in periculo autem mortis illicita est, excepto casu quo alius sacerdos
deficiat vel, si adsit, poenitens alio sacerdoti confiteri recuset ».

Verba autem «ad normam constitutionum etc. » iam non sunt necessa-
ria in hoc canone.

Rev.mus Secretarius ad. petit utrum valeat necne norma, iuxta quam
vera est complicitas in abortu procurando.

Rev.mus septimus Consultor declarat quod non debet valere de abortu,
quia canon esset nimis ethicus.

Rev.mus primus Consultor quod olim abortus erat minus frequens et
canon factus est pro peccato turpi, qui e contra erat frequentius, nunc ex-
tensio videtur odiosa.

Rev.mus quintus Consultor declarat quod periculum relapsus magis
adest in peccato turpi.

Rev.mus secundus Consultor proponit, ut dicatur «quicumque com-
plex fuit in peccato gravi». Non placet suggestio quia formula videtur esse
nimis generalis.

Rev.mus tertius Consultor affirmat statui posse illiceitatem absolvendi
complicem in quocumque peccato gravi; sacerdos qui habet conscientiam
hoc non facit; ergo sermo de invaliditate omitti potest.

Rev.mus secundus Consultor proponit ut canon tollatur sed aliqua
poena canonica pro complice in peccato turpi statuatur.

Non consentit de hoc Rev.mus quintus Consultor quia timet frequen-
tiores casus complicitatis.

Rev.mus. tertius Consultor animadvertit quod si poenitens cognoscit
hanc normam canonis 884 et tamen confitetur ipsi sacerdoti complici,
tunc non est dispositus et absolutio est invalida: in canone consideranda
est materia in universo, non quoad solum sextum; quod exinde extol-
litur.

E contra Rev.mus primus Consultor proponit ut textus sit tantummo-
do de peccato turpi, sed in forma clariore; censet ipse normam extendi non
posse ad omnia peccata complicitatis. Rationes quas allegat sunt: 1) natura
huius peccati; 2) casus frequentiores; 3) relatio specialis quae in hoc pec-
cato inter poenitentem et confessarium habetur.

Rev.mus quintus Consultor refert experientiam S. Poenitentiariae et
declarat quod casus sunt non rari, quod canon est utilis, quia periculum est
ne si absolutio dari potest, difficile rumpatur consuetudo ita agendi.

Exc.mus nonus Consultor affirmat quod canon servari debet propter
indolem specialem relationis quae exsistit inter poenitentem et confessa-
rium hoc in peccato.

Rev.mi septimus et secundus Consultores praeferunt ut in canone dica-
tur quod illicita est absolutio complicis in peccato gravi, sed ne restringatur
norma ad complicitatem in peccato contra sextum.

Rev.mus Secretarius ad. proponit suffragationem de tribus propositio-
nibus in disceptatione propositis, scilicet:

1) de servanda norma uti est in canone 884;
2) de extendenda norma ad complicitatem in abortu;

3) de ferenda norma quae statuit illicitam esse absolutionem complicis
In quocumgque peccato gravi.

Exc.mi nonus, sextus, et octavus Consultores itemque Rev.mi primus,
decimus et quintus sunt in favorem primae propositionis.

Rev.mi secundus, tertius et septimus Consultores e contra, praeferunt
tertiam propositionem.

Ergo a maioritate retinetur prima propositio.

Quaestio de expressione «in peccato turpi».

Rev.mus Secretarius ad. proponit sequentem formulam: «in peccato
gravi contra sextum... ».

Rev.mus septimus Consultor censet adhiberi posse formulam a Rev.mo
undecimo Consultore compositam et proponit ut dicatur «absolutio com-
plicis in peccato gravi invalida est, nisi in casu periculi mortis ».

Rev.mus Secretarius ad. denique proponit sequentem formulam:

«Absolutio complicis in peccato gravi contra sextum invalida est, nisi
in casu periculi mortis ».

Placet omnibus haec propositio.

Can. 885

Concordant omnes ut omittatur: agitur de ritibus huius sacramenti.

Can. 886

Rev.mus septimus Consultor exponit difficultatem quae in casu abso-
lutionis turmatim habetur quoad necessitatem confitendi peccata.
Concordant omnes ut canon servetur.

Can. 887

Rev.mus septimus Consultor suggerit ut dicatur «iniungere debet» lo-
co « iniungat».

Respondet Rev.mus Secretarius ad. quod iuridice sufficit verbum
«1niungat»: est in textu, quia aeque est imperativum.

Rev.mus secundus Consultor proponit ut supprimantur verba «volenti
animo atque ipsa... »; saepe hodie proponuntur poenitentiae.

Placet omnibus.

Can. 888

Ad par. 1: Rev.mus septimus Consultor declarat « Hae monitiones ma-
gni quidem sunt momenti, non autem pertinere videntur ad materiam ca-
nonis iuris canonici; sunt res theologica».

Rev.mi primus et tertius Consultores animadvertunt quod sacerdos in
confessione non est simpliciter iudex, sed debet habere animum pasto-
ralem.

Concordant omnes ut par. 1 maneat.

Rev.mus septimus Consultor proponit ut tollantur verba «iudicis pari-
ter et medici personam... ».

Rev.mus tertius Consultor insistit ut dicatur in textu quod sacerdos de-
bet habere animum pastoralem.

Rev.mus secundus Consultor censet affirmari posse eum agere debere
animo pastorali.

Rev.mus Secretarius ad. proponit textum sequentem:

« Sacerdos utpote iustitiae et misericordiae divinae minister a Deo
constitutus, in audiendis confessionibus animo pastorali semper con-
fessiones audiat, ut quam maxime honori divino et animarum saluti con-
sulat».

Placet omnibus quoad substantiam.

Ad par. 2: Secundum Rev.dum Secretarium ad. novus canon requiritur,
in quo dici tantum debet quod maxima prudentia et discretione proceden-
dum est.

Rev.mus quartus Consultor declarat quod sacerdos de peccatis contra
sextum quandoque nimias ponit quaestiones, ita ut nomen complicis de-
claretur.

Rev.mus Secretarius ad. declarat nunquam poni posse quaestiones de
aliis personis.

Rev.mus secundus Consultor animadvertit caute omnino proceden-
dum esse, ne confessio poenitenti sit onerosa.

Rev.mus undecimus Consultor scribit in voto suo: «Can. 888 par. 2.
Canon iste supplendus esse videtur verbis: ‘Sacerdos poenitentem interro-
get, si opus sit, de iis solummodo, quae ad integritatem confessionis perti-
nent’. Quae verba ante normam praesentem poni possent».

Rev.mus Secretarius ad. proponit ut adiungantur etiam verba «attenta
aetate et conditione poenitentis ».

Rev.mus decimus Consultor refert textum catechismi Commissionis
Episcoporum ltalicae, ubi commendatur sacerdotibus maxima prudentia
in quaestionibus circa sexcum Decalogi.

Can. 889

Ad par. 1: Placet omnibus ut servetur uti est.

Ad par. 2: Rev.mus tertius Consultor ponit quaestionem de verbis
«quoquo modo » et petit nonne quis teneatur ad sigillum sacramentale
qui audivit sacerdotem loquentem, scilicet utrum «tertius» teneatur
necne.

Rev.mus Secretarius ad. respondet quod verba « quoquo modo » se refe-
runt ad eos quibus «directe » notitia pervenerit.

Rev.mus tertius Consultor praefert verbum «secretum» loco «sigillum».

Respondet Rev.mus Secretarius ad. quod «sigillum » se refert ad inter-
pretem; e contra alii omnes debent servare secretum.

Rev.mus decimus Consultor affirmat quod in canone mens legislatoris
non est distinguere inter sigillum et secretum, sed statuere obligationem
inviolabilitatis secreti pro interprete et aliis ad quos notitia confessionis
quoquo modo pervenerit.

Rev.mus Secretarius ad. proponit ut in par. 1 affirmetur obligatio ser-
vandi sigillum, quo etiam interpres ligatur; ut in par. 2 affirmetur obligatio
ad secretum inviolabile servandum, quo omnes tenentur ad quos quo mo-
do notitia confessionis pervenerit.

Petit ipse Em.mus Praeses utrum distinctio facienda sit necne inter in-
terpretem et alios.

Aestimat Rev.mus primus Consultor distinctionem hanc esse facien-
dam, sed in eadem par. 2.

Consentiunt omnes ut distinctio fat.

Can. 890

Consentiunt omnes ut canon maneat.

Can. 891

Rev.mus septimus Consultor declarat quod sufficit dicere, quod eis
non licet directe vel indirecte causam vel ansam praebere, ut apud se confi-
teantur.

Rev.mus tertius Consultor proponit ut loco «collegii» dicatur « Semi-
narii et institutorum similium».

Animadvertit Rev.mus primus Consultor quod «collegium » est quasi
synonymum «seminarii».

Rev.mus quintus Consultor proponit in singulari numero normam
esse enuntiandam.

Ad par. 1: Concordant omnes ut supprimatur «ex iustitia» et dicatur
tantum «gravi obligatione tenentur ».

Ad par. 2: Concordant omnes ut supprimatur «ex caritate », quia non
tantum agitur de caritatis obligatione.

Caput 11
DE RESERVATIONE PECCATORUM

Rev.mus secundus Consultor scribit in voto sequentes suggestiones:
«Circa hanc materiam audeo ponere quaestionem praeviam, scilicet de uti-
litate harum reservationum °ratione sui’ (non ‘ratione censurae’). Omni-
bus fatentibus, ni fallor, hae reservationes non sunt poenales. Adestne ratio
ad eas stabiliendas alia ex causa? Nec obliviscendum est has reservationes
magis odiosas esse quam illas quae procedunt ex censuris; nam hic ignoran-
tia non excusat. Ex alia parte can. 899 § 3 et can. 900 reservationes valde li-
mitant. Meo iudicio adsunt hic veluti contradictoria criteria, severitatis scili-
cet et lenitatis, quin concretae solutiones satisfactoriae appareant. Meo iudi-
cio prius disceptari debet utrum hae reservationes retinendae sint necne.
Puto quod satis esset servare reservationes poenales ratione censurae. Sed si
hae, sc. ratione sui, servantur, tunc principia recognosci debent».

Aestimat et Rev.mus Secretarius ad. sufficere possibilitatem reservatio-
nis ratione censurae.

Rev.mus primus Consultor suggerit ut reservatio peccatorum ratione
sui supprimatur et peccata sint reservata tantum ratione censurae. Omnes
consentiunt.

Intervenit in disceptatione Rev.mus Secretarius ad. qui legit textum a
Periodico Communicationes (vol. 11, n. 1, 1970) p. 99 ss. ubi dicitur:

«Itaque totum ius poenale ad externum tantum forum limitatum est,
christianae misericordiae maximus datus est locus, pastorales rationes sum-
mopere promotae sunt atque totis viribus curatum ut punitio iis num-
quam noceat, et ut humanae personae dignitas et iurium tuitio omnino
observentur ».

In alio loco dicitur:

«Quod vero ad censuras attinet, complura mutata sunt, praesertim

ut mitius, in hac quoque re, fieret ius poenale canonicum.
Nam in primis poenae cessatio, si lex posterior legem vel saltem poe-
nam tollat, statuitur etiam si agatur de censuris iam contractis (can. 4, con-
tra CIC can. 2226 § 3); item recursum adversus decretum censuram irro-

gans statuitur habere effectum suspensivum (can. 56 § 3), idemque sta-
tuendum erit de appellatione adversus sententiam.

Quo autem melius externum et internum forum, quatenus fieri possit,
distinguantur, proponitut ut aboleatur vetitum recipiendi sacramentalem
peccatorum absolutionem, quod iure vigenti «ex communicatione et inter-
dicto personali consequitur; itemque in schemate praetermissae sunt normae
quae vetant sacramentalia recipere et normae quae sunt in CIC can. 2262.

Abolita est possibilitas irrogandi vel declarandi censuram in ignotum
delinquentem (can. 51), cum iudicium ferre sine sufficienti probatione et
cognitione de imputabilitate deque subiectivo delicti elemento non videa-
tur probandum.

Suppressae sunt censurae in communitatem, itemque interdictum ge-
nerale; abolita est distinctio inter excommunicatos toleratos et vitandos; et
generatim uniuscuiusque censurae effectus mitiores effecti sunt et magis
perspicue exprimuntur.

Itaque, secundum Schema legislationis de iure poenali recognitae, poe-
nae ecclesiasticae in foro externo, sociali, contrahuntur; censurae quae re-
servantur — rarae sunt omnino et de singulis poenis statuitur, si adest reser-
vatio — solum forum externum respiciung; in foro conscientiae a peccatis
tantum absolvitur ».

Rev.mus tertius Consultor declarat quod, si ita res sese habet, canon
novus debet fieri de subiecto poenitentiae, in quo dici debet quod poeni-
tens non potest absolvi, in casu falsae delationis, nisi retractaverit.

Rev.mus Secretarius ad. animadvertit idem dici posse de delatione alio-
rum peccatorum et ideo formulam latiorem requiri.

Rev.mus tertius Consultor declarat casum can. 894 urgendum esse,
quia est solus casus in quo nequit sese defendere sacerdos.

Alii omnes canones Capitis Il cadunt.

Caput III

DE SUBIECTO SACRAMENTI POENITENTIAE

Can. 901-902

Rev.mus decimus Consultor censet in his canonibus delenda esse ea
quae spectant ad theologiam moralem et proponit ut duo canones 901 et
902 in unum contrahantur; sufficit ut affirmetur officium poenitentis con-
fitendi peccata gravia post baptismum commissa et non iam remissa.

Rev.mus secundus Consultor aestimat bonum esse hodiernis tempori-
bus commendare fidelibus ut peccata venialia confiteantur.

Rev.mus Secretarius ad. respondet quod componi potest canon genera-
lis ubi statuatur norma de obligatione confitendi peccata gravia et alius ca-
non ubi commendetur fidelibus ut etiam peccata venialia confiteantur.

Rev.mus decimus Consultor proponit ut in illis canonibus commende-
tur et iam confessio frequens.

De hoc alii non consentiunt quia agitur de re morali.

Hic ponitur, secundum Exc.mum nonum Consultorem, quaestio de
absolutione turmatim.

Rev.mi septimus, tertius et secundus Consultores concordant hic ali-
quid esse dicendum de absolutione generali, pluribus impertienda, et de
obligatione fidelis sic absoluti confitendi dein singillatim, opportuna habi-
ta occasione, sua peccata gravia.

Declarant tamen omnes quod quaestio de absolutione turmatim com-
petentiam Coetus huius excedit et consentiunt ut de hac materia docu-
mentum ab auctoritati competenti expectetur.

Can. 903

Consentiunt omnes ut servetur canon uti est.

Can. 904

Rev.mus tertius Consultor aestimat quod canon retineri non debet:
confessarius non potest obligare ad denuntiandum, sed monere, consulere
tantum.

Rev.mus secundus Consultor loquitur de difficultate obtinendi denun-
tiationem.

Rev.mus Secretarius ad. respondet quod non sunt miscenda quae ad
forum conscientiae et quae ad forum sociale pertinent.

Rev.mus sextus Consultor proponit ut dempta obligatione denuncian-
di confessarium sollicitantem, statuatur in eum censura latae sententiae
Sanctae Sedi reservata, uti fit pro confessario qui complicem absolvit.

Concordant omnes ut supprimatur canon.

Can. 905

Concordant omnes ut canon servetur.

Can. 906

Rev.mus Onclin affirmat quod verba canonis servari debent, scilicet
« Omnis utriusque sexus...», quia norma a Concilio Lateranensi his verbis
enuntiatur.

Rev.mus septimus Consultor declarat quod in canone addi debet:
«peccata gravia»; nam Codex non videtur posse exigere ut etiam venialia
sint obiectum obligatorium confessionis.

Rev.mus decimus Consultor notat quod verba «saltem semel in anno »
debent remanere.

Rev.mus secundus Consultor proponit ut canon servetur, sed explicite
dicatur obligationem urgere tantum eum qui conscientiam habeat de pec-
cato gravi.

Rev.mus primus Consultor proponit ut canon recognoscatur, sed notat
duplicem poni quaestionem: 1) obligatio confitendi semel in anno post
adeptos annos discretionis; 2) quaenam sit ad gravia peccata discretio ne-
cessaria.

Exc.mus nonus Consultor petit ut dicatur in plurali numero «ad annos
discretionis ».

Concordant omnes ut textus canonis redigatur, iis attentis.

Can. 907

Concordant omnes ut supprimatur quia norma canonis est evidens.

Rev.mus secundus Consultor declarat quod hoc in loco addenda esset
mentio de christianis non catholicis qui sponte sua petunt sacramentum
poenitentiae (cf. Decr. De Ecclesiis Orientalibus, n. 27 et Directorium, nn.
42, 45, 46 et 55.

Rev.mus primus Consultor animadvertit quod ad hoc faciendum adhi-
beri potest textus ipsius Directorii, nn. 42, 45, 46 et 55, et mentio fieri
potest textus Decr. De Ecclesiis Orientalibus, n. 7.

Notatur, secundum haec documenta, ministros orthodoxos ubique ter-
rarum valide absolvere fideles catholicos, et ideo eo vel magis admittendam
esse normam supra enuntiatam, vi cuius sacerdotes ab aliquo Ordinario
probati habent ubique facultatem excipiendi confessiones.

Caput IV (quod fic I1I)
DE LOCO AD CONFESSIONES EXCIPIENDAS

Can. 908

Rev.mus Secretarius ad. proponit ut dicatur tantum: «Sacramentalis
confessionis ‘conveniens’ locus est Ecclesia vel Oratorium ».
Placet omnibus.

Can. 909

Rev.mus primus Consultor facit sequentes animadversiones: minus
placet ut distinctio, certe ex natura rei necessaria, inter confessiones viro-
rum et mulierum modo adeo explicito proponatur. Insuper norma de crate
haud ita exprimi deberet in iure communi. Suadet ergo ut materia de loco
apto ad audiendas confessiones et de cautelis adhibendis (scil. tam de loco
remoto quam de sede confessionali et de modo illam instruendi) relinqua-
tur conferentiis Episcopalibus.

Usus enim diversarum gentium in hac re valde diversi sunt et vix pote-
rit norma universalis apte praeberi.

Concordant omnes de animadversionibus Rev.mi primi Consultoris.

Can. 910

Placet omnibus etiam ut haec quaestio sit de competentia Episcopo-
rum conferentiarum. Notatur haec praescripta de loco addenda esse Capiti
de ministro poenitentiae.

Ita explicit materia in hac sessione tractanda. Determinatur materia in
proxima sessione huius Coetus tractanda scilicet: recognitio canonum de
poenitentia et de indulgentiis deinde quaestio de absolutione turmatim, si
habeatur S. Sedis documentum de hac re.

APPENDIX |

SCHEMA CANONUM QUI IAM PROBATI SUNT
« DE SANCTISSIMA EUCHARISTIA ASSERVANDA
VEL VENERANDA »

(de quo in CIC cc. 1265-1275)

Can. 1 (CIC 1265)

§ 1. Sanctissima Eucharistia, dummodo adsit qui eius curam ha-
beat et pro posse sacerdos saltem bis in mense Missam in sacro loco ce-
lebret:

1) asservari debet in ecclesia cathedrali aut eidem aequiparata, in
qualibet ecclesia paroeciali necnon in ecclesia domui Instituti perfectionis
sive virorum sive mulierum adnexa;



278 COMMUNICATIONES

2) asservari potest, de licentia Ordinarii loci, in aliia ecclesiis et in
oratoriis publicis et semi-publicis;

3) asservari potest in oratorio domestico Episcopi, etiam titularis
tantum non autem habitualiter in oratoriis privatis, nisi ex indulto aposto-
lico.

§ 2. Nemini licet sanctissimam Eucharistiam apud se retinere aut se-
cum in itinere deferre.

Can. 2 (CIC 1266)

Omnes ecclesiae et oratoria publica in quibus sanctissima Eucharistia
asservatur per aliquot saltem horas cotidie fidelibus pateant, ut coram
sanctissimo Sacramento fideles orationi vacare valeant.

Can. 3 (CIC 1267)

In religiosa vel pia domo, sanctissima Eucharistia asservetur tantum-
modo in ecclesia aut in oratorio publico vel semi-publico principali domui
adnexo; potest tamen iusta de causa Ordinarius permittere ut alio etiam in
oratorio eiusdem domus asservetur.

Can. 4 (CIC 1268)

§ 1. Sanctissima Eucharistia continuo seu habitualiter in uno tantum
ecclesiae vel oratorii tabernaculo asservetur.

§ 2. Locus ecclesiae vel oratorii in quo sanctissima Eucharistia asser-
vetur, sit vere praecellens, decore ornatus atque ad orationem aptus.

§ 3. Tabernaculum in quo sanctssima Eucharistia asservatur sicum sit
aut in aliquo altari aut extra altare in aliqua ecclesiae vel oratorii parte no-
bili et conspicua.

§ 4. Tabernaculum in quo sanctissima Eucharistia asservatur sit ina-
movibile et solide clausum, ita ut quam maxime periculum profanationis
vitetur.

§ 5. Qui ecclesiae vel oratorii curam habet, prospiciat ut clavis taber-
naculi, in quo sanctissima Eucharistia asservatur, diligentissime custodiatur.

Can. 5 (CIC 1269 §§ 3 et 4)

Gravi aliqua de causa, licet sanctissimam Eucharistiam, nocturno praeser-
tim tempore, alio in loco tutiore et decoro, super corporali tamen, asservare.







